
shrIviShNurapAmArjanakavacham

શ્રીવિષ્ણુરપામાર્જનકવચમ્

પૂર્વે નારાયણઃ પાતુ વારિજાક્ષસ્તુ દક્ષિણે ।
પ્રદ્યુમ્નઃ પશ્ચિમે પાતુ વાસુદેવસ્તથોત્તરે॥ ૧॥
ઐશાન્યાં રક્ષતાદ્વિષ્ણુરાગ્નેય્યાં ચ જનાર્દનઃ ।
નૈરૃત્યાં પદ્મનાભસ્તુ વાયવ્યાં મધુસૂદનઃ॥ ૨॥
ઊર્ધ્વં ગોવર્ધનોદ્ધર્તા હ્યધરાયાં ત્રિવિક્રમઃ ।
એતાભ્યો દશદિગ્ભ્યશ્ચ સર્વતઃ પાતુ કેશવઃ॥ ૩॥
એવં કૃત્વા  તુ દિગ્બન્ઘં વિષ્ણું સર્વત્ર સંસ્મરેત્ ।
અવ્યગ્રચિત્તઃ કુર્વીત ન્યાસકર્મં યથાવિધિ॥ ૪॥
અઙ્ગુષ્ઠાગ્રે  તુ ગોવિન્દં તર્જન્યાં તુ મહીધરમ્ ।
મધ્યમાયાં હૃષીકેશમનામિક્યાં ત્રિવિક્રમમ્॥ ૫॥
કનિષ્ઠાયાં ન્યસેદ્વિષ્ણું કરપૃષ્ઠે તુ વામનમ્ ।
એવમેવાઙ્ગુલિન્યાસઃ  પશ્ચાદઙ્ગેષુ  વિન્યસેત્॥ ૬॥
શિખાયાં કેશવં ન્યસ્ય મૂર્ધ્નિ  નારાયણં ન્યસેત્ ।
માધવં ચ લલાટે તુ ગોવિન્દં તુ ભુવોર્ન્યસેત્॥ ૭॥
ચક્ષુર્મધ્યે ન્યસેદ્વિષ્ણું કર્ણયોર્મધુસૂદનમ્ ।
ત્રિવિક્રમં કણ્ઠમૂલે વામનં તુ કપોલયોઃ॥ ૮॥
નાસારન્ધ્રદ્વયે ચાપિ શ્રીધરં કલ્પયેદ્બુધઃ ।
ઉત્તરોષ્ઠે હૃષીકેશં પદ્મનાભં તથાઽધરે॥ ૯॥
દામોદરં દન્તપઙ્ક્તૌ વારાહં ચુબુકે તથા ।
જિહ્વાયાં વાસુદેવં ચ તાલ્વોશ્ચૈવ ગદાધરમ્॥ ૧૦॥
વૈકુણ્ઠં કરમધ્યે તુ અનન્તં નાસિકોપરિ ।
દક્ષિણે તુ ભુજે વિપ્રો વિન્યસેત્પુરુષોત્તમમ્॥ ૧૧॥

વામે ભુજે મહાયોગં રાઘવં હૃદિ વિન્યસેત્ ।
કુક્ષૌ પૃથ્વીધરં ચૈવ પાર્શ્વયોઃ કેશવં ન્યસેત્॥ ૧૨॥
વક્ષઃસ્થલે માધવં ચ કક્ષયોર્યોગશાયિનમ્ ।
પીતામ્બરં સ્તનતટે હરિં  નાભ્યાન્તુ વિન્યસેત્॥ ૧૩॥
દાક્ષિણે તુ કરે દેવં તતસ્સઙ્કર્ષણં ન્યસેત્ ।
વામે રિપુહરં વિદ્યાત્કટિમધ્યે જનાર્દનમ્॥ ૧૪॥
પૃષ્ઠે ક્ષિતિધરં વિદ્યાદચ્યુતં સ્કધયોરપિ ।
વામકુક્ષૌ વારિજાક્ષં દક્ષિણે જલશાયિનમ્॥ ૧૫॥
સ્વયમ્ભુવં મેઢ્રમધ્યે ઊર્વોશ્ચૈવ ગદાધરમ્ ।
જાનુમધ્યે ચક્રધરં જઙ્ઘયોરમૃતં  ન્યસેત્॥ ૧૬॥
ગુલ્ફયોર્નારસિંહં   ચ પાદયોરમિતત્વિષમ્ ।
અઙ્ગુલીષુ  શ્રીધર ચ પદ્માક્ષં સર્વસન્ધિષુ॥ ૧૭॥
નખેષુ માધવં ચૈવ ન્યસેત્પાદતલેઽચ્યુતમ્ ।
રોમકૂપે ગુડાકેશં કૃષ્ણં રક્તાસ્થિમજ્જસુ॥ ૧૮॥
મનોબુદ્ધ્યોરહઙ્કારે ચિત્તે ન્યસ્ય જનાર્દનમ્ ।
અચ્યુતાનન્તગોવિન્દાન્વાતપિત્તકફેષુ ચ॥ ૧૯॥
એવં ન્યાસવિધિં  કૃત્વા  યત્કાર્યં દ્વિજ તચ્છૃણુ  ।
પાદમુલે તુ દેવસ્ય શઙ્ખં ચૈવ તુ વિન્યસેત્॥ ૨૦॥
વનમાલાં હૃદિ ન્યસ્ય સર્વદેવાભિપૂજિતામ્॥
ગદાં વક્ષઃસ્થલે ન્યસ્ય ચક્રં ચૈવ તુ પૃષ્ઠતઃ॥ ૨૧॥
શ્રીવત્સમુરસિ ન્યસ્ય પઞ્ચાઙ્ગં  કવચં ન્યસેત્ ।
આપાદમસ્તકં ચૈવ વિન્યસેત્પુરુષોત્તમમ્॥ ૨૨॥
એવં ન્યાસવિધિં  કૃત્વા  સાક્ષાન્નારાયણો ભવેત્ ।
તનુર્વિષ્ણુમયી   તસ્ય યત્કઞ્ચિન્ન સ ભાસતે॥ ૨૩॥
અપામાર્જનકો ન્યાસસ્સર્વવ્યાધિવિનાશનઃ ।
આત્મનશ્ચ પરસ્યાપિ વિધિરેષ સનાતનઃ॥ ૨૪॥
વૈષ્ણવેન તુ કર્તવ્યસ્સર્વસિદ્ધિપ્રદાયકઃ ।

વિષ્ણુસ્તદૂર્ધ્વં રક્ષેત્તુ વૈકુણ્ઠો વિદિશો દિશઃ॥ ૨૫॥
પાતુ માં સર્વતો રામો ધન્ધી ચક્રી ચ કેશવઃ ।
એતત્સમસ્તં વિન્યસ્ય પશ્ચાન્યમન્ત્રાન્ પ્રયોજયેત્॥ ૨૬॥
અથ મૂલમન્ત્રઃ -
ૐ નમો ભગવતે ક્લેશાપહર્ત્રે નમઃ ।
પૂજાકાલે તુ દેવસ્ય જપકાલે તથૈવ ચ ।
હોમકાલે ચ કર્તવ્યં ત્રિસન્ધ્યાસુ ચ નિત્યશઃ॥ ૨૭॥
આયુરારોગ્યમૈશ્વર્યં જ્ઞાનં વિત્તં ફલં લભેત્ ।
યદ્યત્સુખતરં લોકે તત્સર્વં પ્રાપ્નુયાન્નરઃ॥ ૨૮॥
એવં ભક્ત્યા સમભ્યર્ચ્ય હરિં  સર્વાર્થદાયકમ્ ।
અભયં સર્વભૂતેભ્યો વિષ્ણુલોકં સ ગચ્છતિ॥ ૨૯॥
શ્રીવિષ્ણુલોકં સ ગચ્છત્યોં નમ ઇતિ॥
ઇતિ શ્રીવિષ્ણુધર્મોત્તરપુરાણે શ્રીવિષ્ણુરપામાર્જનકવચં સમ્પૂર્ણમ્ ।

